
ᖁᕕᐊᓱᒃᑐᖓ ᓴᖅᑮᔭᕆᐊᒃᓴᖅ 2022 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓂᒃ 
ᑖᔅᓱᒧᖓ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᑦ ᓄᓇᑦᓯᐊᒧᑦ 
ᐊᒻᒪᓗ ᓄᓇᕘᒻᒧᑦ (WAO). 
 
ᐅᖃᒃᑲᓐᓂᕐᓗᖓ, ᑕᒪᓐᓇ ᐊᕐᕌᒍ ᐊᔪᕐᓇᖅᑐᖃᐅᓚᐅᖅᑐᑦ, ᑭᓯᐊᓂᓕ 
ᐅᐱᒍᓱᒃᑐᖓ ᐱᓕᕆᐊᑦ ᐱᐊᓂᒃᑕᐅᔪᓐᓇᓚᐅᕐᒪᑕ ᐊᒻᒪᓗ ᑕᑯᔪᒪᕗᖓ 
ᖁᕕᐊᓇᖅᑐᓂᒃ ᐱᕙᓪᓕᐊᓂᐊᖅᑐᓂᒃ 2023 ᐃᓗᐊᓂ. 
 

 
ᒪᐃᔭ ᓕᐸᐃᔾ 
ᐃᖅᑲᓇᐃᔭᖅᑎᓄᑦ ᐅᖃᐅᔾᔨᔨ  



 

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᓄᓇᑦᓯᐊᒧᑦ/ᓄᓇᕗᒻᒧᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 2022 ᒪᑉᐱᖅᑐᒐᖅ 3 ᐅᑯᓇᓂ 15 

1. ᐱᔾᔪᑎᑖ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦᑕ 
1.1 ᑭᒃᑰᓂᕗᑦ 

ᑖᓐᓇ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓ ᓄᓇᑦᓯᐊᒧᑦ ᐊᒻᒪ ᓄᓇᕘᒻᒧᑦ ᐋᖅᑭᒃᑕᐅᓚᐅᖅᑐᑦ ᒪᓕᖓᑎᒍᑦ 
ᐃᑲᔪᖁᔭᐅᓪᓗᑎᒃ ᐃᖅᑲᓇᐃᔭᖅᑎᓂᒃ ᐊᓯᖏᓐᓂᓪᓗ ᑐᓯᓂᐊᕐᒪᑕ ᐃᖅᑲᓇᐃᔭᖅᑎᑦ ᓇᓪᓕᐅᒃᑯᒫᖅᑖᕈᑎᒃᓴᖏᓐᓄᑦ ᐱᖁᔭᕐᒥᒃ 
ᑕᑕᑎᕆᖃᑦᑕᕐᓗᑎᒃ ᓇᓪᓕᐅᒃᑯᒫᖅᑖᕈᒪᒍᑎᒃ. 

ᑎᑎᕋᕐᕕᒃ ᐋᖅᑭᒃᑕᐅᓚᐅᖅᑐᑦ ᐊᑐᖅᑕᐅᓪᓗᓂ ᐃᓛᒃᑰᖅᑐᑦ 107 ᑕᐃᑲᓂ ᐃᖅᑲᓇᐃᔭᖅᑎᑦ ᓇᓪᓕᐅᒃᑯᒫᖅᑖᕈᑎᒃᓴᖏᓐᓄᑦ 
ᐱᖁᔭᕐᒥᑦ ᑕᒪᕐᒦᖕᓂᒃ ᓄᓇᐅᔪᓂᒃ ᐅᑭᐅᖅᑕᖅᑐᒥ ᐊᒻᒪᓗ ᐋᖅᑭᒃᓱᖅᑕᐅᓯᒪᓪᓗᓂ ᐃᓛᒃᑰᕐᓗᓂ ᑖᒃᑯᓇᙵᑦ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᐊᒻᒪᓗ ᐃᓄᓕᕆᓂᕐᒧᑦ ᐱᔨᑦᑎᕋᕈᑕᐅᔪᓄᑦ. ᑖᓐᓇ ᒥᓂᔅᑕ 
ᐱᓕᕆᐊᒃᓴᓕᒃ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᑎᒃᑯᐊᖅᓯᖃᑦᑕᖅᑐᑦ 
ᐃᖅᑲᓇᐃᔭᖅᑏᑦ ᐅᖃᐅᔾᔨᔨᒥᒃ, ᑐᖓᓕᐊᓂᒃ ᐅᖃᐅᔾᔨᔨᓄᑦ ᐊᒻᒪᓗ ᐃᖅᑲᓇᐃᔭᖅᑎᖏᑦ. ᐃᖅᑲᓇᐃᔭᖅᑏᑦ ᐅᖃᐅᔾᔨᔨᖓᑦ 
ᐅᓂᒃᑳᓲᖅ ᑕᕝᕗᖓᓪᓚᑦᑖᖅ ᒥᓂᔅᑕᒧᑦ ᑲᒪᒋᔭᖃᖅᑐᒧᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
(WSCC) ᑕᖅᑮᑦ ᐱᖓᓱᑦ ᐊᓂᒍᕌᖓᑕ. 

ᐃᓛᒃᑰᓪᓚᑦᑖᖁᓪᓗᒋᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᑦ (WAO), ᑖᓐᓇ ᒪᓕᒐᖅ ᐊᐅᓚᑎᑕᐅᔪᖅ 
ᑮᓇᐅᔭᖃᖅᑎᑕᐅᓪᓗᓂ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᑦ ᐊᑭᓕᖅᑕᐅᕙᒃᖢᑎᒃ ᑕᐃᑲᙵᑦ ᐃᖅᑲᓇᐃᔭᖅᑏᑦ 
ᓴᐳᔾᔭᐅᓯᒪᓂᖏᓐᓄᑦ ᑮᓇᐅᔭᖁᑎᖏᓐᓂᒃ. 

ᑖᓐᓇ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᑦ (WAO) ᓄᓇᑦᓯᐊᒧᑦ ᐊᒻᒪᓗ ᓄᓇᕘᒻᒧᑦ ᑖᓐᓇᑐᐊᖑᔪᖅ 
ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᑲᓇᑕᒥ ᑲᒪᓪᓗᓂ ᒪᕐᕉᖕᓂᒃ ᓄᓇᓂᑦ ᐊᕕᒃᑐᖅᓯᒪᔪᓂᒃ ᐱᔪᓐᓇᕐᓂᖃᕐᕕᐅᔪᓂᑦ. 

 
*ᐃᒪᐃᒃᑲᓗᐊᖅᑎᓪᓗᒍ ᐊᒥᓱᒃᑲᓐᓃᑦ ᐱᔨᑦᑎᕋᐅᑏᑦ ᑖᒃᑯᓇᓂ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC), 

ᑖᒃᑯᐊᑐᐊᖅ ᓴᓇᕝᕕᐅᔪᑦ ᐊᕕᒃᑐᖅᓯᒪᔪᑦ ᑖᒃᑯᐊ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᑦ ᐱᓕᕆᒐᔪᒃᑐᑦ ᑎᑎᕋᖅᑕᐅᓯᒪᔪᓂᒃ. 

ᐱᔪᓐᓇᐅᑎᓕᕆᓂᕐᒧ ᑲᑎᒪᔩᑦ

ᕿᒥᕐᕈᓂᕐᒧᑦ ᑲᑎᒪᔨᕋᓛᑦ

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) 

ᑕᑕᑎᕆᓯᒪᔪᓄᑦ ᐱᔨᑦᑎᕋᖅᑏᑦ

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑲᒪᒋᔭᖃᓲᑦ 
ᑐᓂᔭᐅᔪᓂᒃ

1.2 ᑭᓱᓕᕆᔨᐅᕕᑕ 

ᑖᓐᓇ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᑦ (WAO) 
ᐊᑐᐃᓐᓇᐅᑎᑦᑎᔪᖅ ᐊᔾᔨᒌᙱᕈᓘᔭᖅᑐᓂᒃ ᐃᑲᔪᖅᓲᑎᓂᒃ ᐊᒻᒪᓗ 
ᐃᑲᔪᖅᑕᐅᔾᔪᑎᓂᒃ ᐃᖅᑲᓇᐃᔭᖅᑐᓄᑦ ᐋᓐᓂᖅᓯᒪᔪᓄᑦ 
ᓄᓇᑦᓯᐊᒥᑦ ᓄᓇᕘᒻᒥᓘᓐᓃᑦ. 

ᑕᒪᒃᑯᐊ ᐱᓕᕆᔾᔪᔾᔨᓂᐅᔪᑦ ᐃᓚᖃᖅᐳᑦ: 

• ᐱᓂᖅ ᑐᑭᓯᒋᐊᕈᑎᒃᓴᓂᒃ ᑕᐃᑲᙵᑦ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓄᑦ 
(WSCC) ᐱᓕᕆᔾᔪᑎᓗᒋᑦ; 

• ᐃᑲᔪᕐᓗᒋᑦ ᐱᓕᕆᔾᔪᔾᔭᐅᕙᒃᑐᑦ ᐅᖃᓪᓚᖃᑎᖃᕐᓗᑎᒃ 
ᑖᒃᑯᓂᖓ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓄᑦ (WSCC); 

• ᐅᓂᒃᑳᕐᓂᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᑦ (WSCC) 
ᐱᓕᕆᓂᖏᓐᓂᒃ ᐊᒻᒪᓗ ᐃᓱᒪᓕᐅᕈᑎᖏᓐᓂᒃ; 

• ᕿᒥᕐᕈᓪᓗᒋᑦ ᑎᑎᖅᑲᖁᑏᑦ ᓇᓗᓇᐃᔭᐅᑏᑦ, ᐊᒻᒪᓗ 
ᐃᑲᔪᖅᖢᒋᑦ ᐃᖅᑲᓇᐃᔭᖅᑏᑦ ᓇᓗᓇᐃᔭᐅᑎᒃᑲᓐᓂᕐᓂᒃ 
ᐱᔪᓐᓇᖁᓪᓗᒋᑦ ᐊᑐᖅᑕᐅᔪᓐᓇᖅᑐᑦ 
ᑕᑕᑎᖅᓯᒪᔭᖏᓐᓄᑦ; 

• ᐃᑲᔪᖅᖢᑎᒃ ᐃᖅᑲᓇᐃᔭᖅᑎᓂᒃ ᐱᕙᒌᔭᐃᓪᓗᑎᒃ 
ᐊᒻᒪᓗ ᑐᓂᓪᓗᒋᑦ ᑖᒃᑯᓄᖓᓗᒃᑖᖅ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᐃᓱᓕᐅᕆᓂᕐᒧᑦ ᖁᕝᕙᓯᓕᕇᓄᑦ; 

• ᑐᕌᖅᑎᑦᑎᓗᓂ ᐱᓕᕆᔾᔪᔾᔭᐅᕙᒃᑐᓂ ᓄᓇᓕᖕᓄᑦ ᐱᓕᕆᔾᔪᔾᔨᓂᐅᔪᓄᑦ ᐱᓕᕆᕙᒃᑐᓄᑦ; ᐊᒻᒪᓗ 
• ᑐᓂᓯᓪᓗᑎᒃ ᓇᖕᒥᓂᖃᖃᑕᐅᔪᑦ ᑐᓴᖅᑎᑦᑎᔾᔪᑎᖏᓐᓂᒃ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑏᑦ (WSCC) ᐱᔾᔪᑕᐅᓪᓗᑎᒃ ᐊᑐᐊᒐᑦ ᐊᒻᒪᓗ ᒪᓕᒐᑦ ᐊᓯᔾᔨᖅᑐᑦ 

ᐃᖅᑲᓇᐃᔭᖅᑎᐅᑉ ᓯᕗᓪᓕᖅᐹᒥᒃ ᐅᖃᖃᑎᖃᕐᓂᖏᑦ ᑖᒃᑯᓂᖓ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᒃ (WAO) 
ᖃᖓᑐᐃᓐᓇᒃᑰᔪᓐᓇᖅᑐᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᑲᔪᓯᕙᓪᓕᐊᑎᓪᓗᒋᑦ. 

ᐅᖃᐅᓯᖃᓚᐅᕐᓗᑎᒃ ᐃᖅᑲᓇᐃᔭᖅᑎᐅᑉ ᐃᓱᒫᓘᑎᖏᓐᓂᒃ, ᑖᒃᑯᐊ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖏᑦ (WAO) 
ᐱᒋᐊᖃᑦᑕᖅᑐᑦ ᐱᕙᓪᓕᐊᓪᓗᑎᒃ ᐊᒻᒪᓗ ᕿᒥᕐᕈᕙᓪᓕᐊᓪᓗᒍ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏᑦ (WSCC) ᑎᑎᖅᑲᖁᑎᖏᓐᓂᒃ. ᐊᔪᕐᓇᙱᑦᑕᕌᖓᑦ ᑖᒃᑯᐊ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ (WAO) 
ᐅᖃᐅᔾᔨᒋᐊᖃᑦᑕᖅᑐᑦ ᐃᓄᓕᕆᐊᖏᑕ ᐊᑐᖔᕈᓐᓇᖅᑕᖏᓐᓂᒃ ᐊᑐᐃᓐᓇᐅᔪᑦ ᑕᐃᒃᓱᒧᖓ. 

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᑦ (WAO) ᑐᕌᒐᖃᖅᑐᑦ ᐋᖅᑭᒃᓯᕙᒡᓗᑎᒃ ᐱᓇᐃᓗᑕᕐᓂᒃ ᑕᑕᑎᖅᑕᐅᓯᒪᔪᓄᑦ 
ᖁᕝᕙᓯᓕᕇᓄᑦ, ᑭᓯᐊᓂᓕ ᐃᒪᐃᑦᑐᓐᓇᙱᑦᑕᕌᖓᑕ, ᑖᒃᑯᐊ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ (WAO) 
ᐃᑲᔪᕈᓐᓇᖅᑐᑦ ᐱᕙᒌᔭᐃᓗᑎᒃ ᐊᒻᒪᓗ ᑭᒡᒐᖅᑐᕐᓗᒍ ᐃᖅᑲᓇᐃᔭᖅᑎᑦ ᐊᔾᔨᒌᙱᑦᑐᓄᑦ ᐃᓱᓕᐅᕆᓂᕐᒧᑦ ᐱᔪᓐᓇᕐᕕᖃᖅᑐᓄᑦ 
ᐃᓗᐊᓂᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᐱᓕᕆᔾᔪᓯᖏᓐᓂᑦ. 

ᑖᓐᓇ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᑦ (WAO) ᐃᑲᔪᒃᑲᓐᓂᕈᒪᙱᑐᐃᓐᓇᕆᐊᓖᑦ ᐃᓄᓕᕆᐊᖓᓂᒃ 
ᓱᖅᑯᐃᓇᖅᐸᑦ ᑐᙵᕕᖃᙱᑐᖅ ᑲᒪᒋᒃᑲᓐᓂᕆᐊᒃᓴᖅ ᑲᒪᒋᔭᖓᑦ. ᑖᓐᓇ ᓴᖅᑭᑐᐃᓐᓇᕆᐊᓕᒃ ᐱᑕᖃᑦᑎᐊᙱᑎᓪᓗᒋᑦ 
ᑐᕌᒐᖏᑦ ᐋᓐᓂᐊᕐᕕᖕᒥᑦ ᓇᓗᓇᐃᔭᖅᑕᐅᓯᒪᔪᑦ ᐅᕝᕙᓘᓐᓃᑦ ᐱᑕᖃᑦᑎᐊᙱᒃᑯᓂ ᒪᓕᒐᖅᑎᒍᑦ ᐱᔪᓐᓇᖅᑎᑕᐅᓂᖅ. 
ᑲᒪᒋᔭᓗᒃᑖᖏᓐᓂᑦ ᑖᒃᑯᐊ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᑦ (WAO) ᕿᒥᕐᕈᑦᑎᐊᕐᓂᖃᓲᑦ ᐃᖅᑲᓇᐃᔭᖅᑎᐅᑉ 
ᑎᑎᖅᑲᖁᑎᖏᓐᓂᒃ ᐊᒻᒪᓗ ᐃᑲᔪᕈᓐᓇᕐᓂᓕᒫᒥᓄᑦ ᐱᓕᕆᓲᑦ ᐋᒃᑳᖅᓯᖄᖅᑎᓐᓇᒋᑦ ᐃᑲᔪᖅᑕᐅᒃᑲᓐᓂᕈᑎᓄᑦ. 

“ᐃᑲᔪᖅᑎᑦᑎᐊᕙᓪᓛᓘᔪᓯ ᐋᓐᓂᖅᓯᒪᔪᓄᑦ ᐃᖅᑲᓇᐃᔭᖅᑎᓄᑦ ᐃᑲᔪᓕᕌᖓᔅᓯᐅᒃ ᐃᓱᒫᓗᖕᓇᖅᑐᒃᑯᑦ 
ᑲᔪᓯᓂᕆᕙᒃᑕᖏᑎᒍᑦ ᑖᒃᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC). 
ᖃᐅᔨᒪᑦᑎᐊᖅᑕᓯ ᑖᒃᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᒪᓕᒐᖏᑦ 
ᐊᒻᒪᓗ ᐊᑐᐊᒐᖏᑦ. ᖁᔭᓕᔾᔪᑎᒋᔭᒃᑲ ᐃᑲᔪᖅᑕᐅᓂᒃᑲ ᑖᒃᑯᓇᙵᑦ ᒫᓐᓇᒧᑦ ᐊᒻᒪᓗ ᓇᓗᓇᐃᔭᑦᑎᐊᖅᓯᒪᔪᓂᒃ 
ᐅᓂᒃᑲᐅᔾᔭᐅᕙᒃᖢᖓ ᐊᐱᖅᑯᑎᒃᓴᖃᕐᓂᕌᖓᒪ.” 
 – ᖃᐅᔨᒪᔭᐅᙱᑦᑐᖅ (ᐱᔭᐅᓯᒪᔪᖅ ᑖᒃᑯᓇᙵᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᑦ (WAO) 

ᐊᑐᕈᓐᓃᕐᓂᐊᓕᕌᖓᑕ ᐊᐱᖅᓲᑕᐅᔪᓂᑦ ᖃᐅᔨᔭᐅᔪᑦ) 

2. ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓂᑦ ᓇᐃᓈᖅᓯᒪᔪᖅ 2022 
2.1 ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓂᖔᖅᑐᑦ ᓇᐃᓈᖅᓯᒪᔪᖅ 
ᐊᑕᖏᖢᒃᑖᖅᓯᒪᑐᐃᓐᓇᖅᑐᑦ: 

2022 ᐅᓄᖅᑐᓂᒃ ᐱᓕᕆᐊᒃᓴᖃᕐᒥᔪᖅ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᑦ (WAO). ᑕᑯᐃᓐᓇᖅᑐᒍᑦ 
ᖁᕝᕙᖅᐸᓪᓕᐊᔪᓂᒃ ᓴᓇᔨᓂᒃ ᐱᔨᔅᓯᖅᑕᑦᑎᓐᓂ ᐊᑐᖅᐸᒃᑐᓂᒃ. ᑖᓐᓇ ᐊᕐᕌᒎᔪᖅ ᐊᒃᓱᒻᒪᕆᒃ ᖁᕝᕙᓯᖕᓂᖅᓴᐅᔪᖅ 2021 
ᓴᓂᐊᓂ, 36%−ᒥᒃ ᖁᕝᕙᕆᐊᖅᖢᓂ ᓴᓇᔨᓄᑦ (155 ᐃᓄᐃᑦ ᓴᓇᔩᑦ ᐱᔨᔅᓯᖅᑕᑦᑎᓐᓂ ᐊᑐᓚᐅᖅᑐᒃ 2021−ᒥ, ᓴᓂᐊᓂ 
ᑕᑯᓪᓗᒋ 2022−ᒥ, 206−ᖑᔪᑦ ᓴᓇᔩᑦ ᐊᑐᓚᐅᖅᑐᑦ). 

ᑖᒃᑯᐊ 206 ᓴᓇᔩᑦ ᐃᓗᐊᓂ ᐱᔨᔅᓯᖅᑕᑦᑎᓐᓂ ᐊᑐᓚᐅᖅᑐᑦ, 55%−ᖑᔪᑦ ᐱᔨᔅᓯᖅᑕᑦᑎᓐᓂ ᐊᑐᓚᐅᖅᓯᒪᖏᑦᑐᑦ 
ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓂ (WAO) ᑭᖑᓂᑦᑎᓐᓂ. ᐊᔾᔨᐸᓗᐊᓂ 2021−ᒥ ᐅᓂᒃᑳᓕᐊᑦᑎᓐᓂᒃ, ᐅᒃᐱᕈᓱᒃᑐᒍ 
ᑖᓐᓇ ᖁᕝᕙᕆᐊᕐᓂᖅ ᑕᑯᑎᑦᑎᓂᖓᓂ ᐱᐅᔪᒥᒃ ᓴᓇᓂᕐᒧ ᐱᓕᕆᖃᑎᒌᖕᓂᐅᔪᓂᒃ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᐊᒻᒪᓗ ᐊᐅᓚᑦᑎᔩᑦ ᐅᔾᔨᕈᓱᖕᓂᖏ ᑎᑎᕋᕐᕕᑦᑎᓐᓂᒃ ᖁᕝᕙᖅᐸᓪᓕᐊᓪᓗᓂ 
ᓴᓇᔨᖁᑎᖏᓐᓂᒃ. 

ᕕᕝᕗᐊᕆᒥ, ᐃᖅᑲᓇᐃᔭᖅᑎᓄᑦ ᐅᖃᐅᔾᔨᔨᓄᑦ ᑐᖓᓕᖓ, ᐊᑏᒪ ᕼᐊᑦᓚᕆ, ᓄᖅᑲᓚᐅᖅᑐᖅ ᑖᔅᓱᒥᖓ ᐱᓕᕆᔨᐅᓚᐅᖅᑎᓪᓗᒍ 
2007−ᒥ ᐱᒋᐊᖅᖢᒍ. 

ᑖᓐᓇ ᓴᓈᖅ ᐃᓂᖃᕈᓐᓃᖅᑎᓪᓗᒍ, ᖃᐅᔨᓴᒃᑲᓐᓂᕈᓐᓇᖅᑕᕗ ᑖᓐᓇ ᓴᓈᖅ ᐱᕚᓪᓕᕋᔭᕐᓂᖓᓂ ᐊᓯᔾᔨᕆᐊᖅᐸᑦ. 
ᐱᒋᐊᓕᓵᖅᑎᓪᓗᒍ, ᑖᓐᓇ ᑐᓂᔭᐅᓚᐅᖅᑐᖅ 0.2−ᒥ ᓴᓈᕐᒥ, ᑐᑭᖃᕋᔭᖅᖢᓂᓗ ᐊᑕᐅᓯᕐᒥ ᐅᓪᓗᕐᒥ ᓴᓇᕙᒡᓗᓂ 
ᐱᓇᓱᐊᕈᓯᑕᒫᑦ. ᓴᓇᔩᑦ ᐅᓄᕐᓂᖅᓴᐃᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓂ ᐊᑐᕐᓂᖅᓴᐅᓕᕐᓂᖓᓄ ᐊᕐᕌᒍᑦ 
ᖄᖏᓵᖅᑐᓄ, ᐃᒃᐱᒍᓱᓚᐅᖅᐳᒍ ᑐᑭᖃᕋᔭᖅᖢᓂ ᑐᓂᔭᐅᓂᖓ ᖁᕝᕙᕆᐊᕐᓗᒍ ᑖᔅᓱᒧᖓ ᓴᓈᒧᑦ. 

ᐸᐃᑉᐹᓂᒃ ᓂᕈᐊᒃᓴᒃᓴᓂᑦ ᑲᑎᑦᑎᔪᖃᓚᐅᖅᑐᖅ ᐃᖅᑲᓇᐃᔭᖅᑎᓄᑦ ᐅᖃᐅᔾᔨᔨᓄᑦ ᑐᖓᓕᖓᑕ ᐱᓕᕆᐊᖓ 
ᐊᓯᔾᔨᑐᐃᓐᓇᕆᐊᖃᖅᖢᓂ, ᐃᓚᖃᓚᐅᖅᖢᓂᓗ ᓂᕈᐊᒐᒃᓴᓂᒃ ᑐᓂᔭᐅᓂᖓ ᐊᖏᒡᓕᒋᐊᕐᓗᒍ ᐊᒻᒪᑦᑕᐅᖅ ᓇᓚᐅᑦᑖᖅᑕᐅᔪᑦ 
ᐋᖅᑭᒃᓯᓂᕐᒥ ᓄᑖᒥ, ᓇᑉᐸᖅᓯᒪᐃᓐᓇᖅᑐᒥ ᑎᑎᕋᕐᕕᖕᒥ ᑐᖓᓕᖓᓄᑦ ᐃᖃᓗᖕᓂ ᐃᓂᖃᕐᓗᓂ. ᐸᐃᑉᐹᑦ ᓂᕈᐊᒃᓴᒃᐃ 
ᑐᓂᔭᐅᓚᐅᖅᑐᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᑲᑎᒪᔨᖏᓐᓄ, ᐊᒻᒪᓗ 
ᓯᑎᐱᕆᒥ, ᐊᖏᖅᑕᖅᓯᓪᓗᑎᒃ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑕ (WAO) ᑮᓇᐅᔭᖅᑑᑎᖏᓐᓂᒃ ᓇᑉᐸᕐᒥ ᓴᓇᔨᒧ 
ᓴᓈᒥᒃ ᐊᒻᒪᓗ ᓄᑖᒥᒃ ᑎᑎᕋᕐᕕᖕᒥ ᐃᓂᓪᓚᒃᑎᑦᑎᓇᓱᒡᓗᓂᒃ. 

ᓴᓈᒃᓴᖅ ᐃᖅᑲᓇᐃᔭᖅᑎᓄᑦ ᐅᖃᐅᔾᔨᔨᓄᑦ ᑐᖓᓕᖓᓄ ᐱᓕᕆᔭᐅᓂᐊᖅᑐᖅ 2023 ᐅᐱᕐᖔᖓᓂ, ᐊᒻᒪᓗ ᐃᖅᑲᓇᐃᔭᖅᑎᓄᑦ 
ᐅᖃᐅᔾᔨᔨ ᓴᓇᖃᑎᖃᕐᓂᐊᖅᖢᓂ ᐅᖃᐅᔾᔨᔨᒃᓴᒥ ᓂᕈᐊᖅᑕᐅᔪᒥ ᐋᖅᑭᒃᓱᐃᓗᑎᒃ ᑖᔅᓱᒥᖓ ᓄᑖᕐᒥ ᑎᑎᕋᕐᕕᖕᒥ. ᐊᖏᓂᖅᓴᒥ 
ᐱᓕᕆᐊᖑᓂᐊᖅᑐᖅ, ᑭᓯᐊᓂ ᖁᕕᐊᓱᒃᑐᒍ ᐃᑲᔪᖅᓱᖅᑕᐅᓂᖅ ᖁᕝᕙᕆᐊᕐᓂᖓ ᓴᓇᔨᓄᑦ ᑐᓂᔪᓐᓇᕐᓂᐊᖅᑐᓂᒃ. 

ᐊᐃᕐᕆᓕᒥ, ᑕᖅᑭᓄᑦ ᖃᔅᓯᒐᓴᖅᓄᑦ ᓯᕗᓕᕐᑎᐅᑉ ᐃᑲᔪᖅᑎᖓᓄ ᓴᓇᔭᒃᓴᖓᓄ ᓴᓇᔨᑖᕈᓐᓇᖏᖦᖢᑕ, ᐃᓄᖕᒥ 
ᐱᓕᕆᑦᑎᐊᖅᖢᑕ ᓴᓇᔨᑖᓚᐅᖅᑐᒍᑦ. ᒪᐃᙳᕋᓱᖕᓂᖓᓂ ᐱᒋᐊᕈᓐᓇᖏᓐᓂᖓᓄ, ᑖᔅᓱᒧᖓ ᓴᓈᕐᒧ ᐊᑯᓂᐅᖏᑦᑐᒥᒃ 
ᐃᖅᑲᓇᐃᔭᖅᑎᒥ ᓴᓇᔨᑖᕈᓐᓇᓚᐅᖅᑐᒍᑦ. 

ᐃᖅᑲᓇᐃᔭᖅᑎᓄᑦ ᐅᖃᐅᔾᔨᔨ ᐃᓄᑑᓪᓗᓂ ᑎᑎᕋᕐᕕᖕᒦᓚᐅᖅᑐᖅ ᐊᑯᓂᐸᓗᒃ (ᓄᕕᐱᕆ 2021−ᒥ ᐊᐃᕐᕆᓕ 2022−ᒧ), 
ᑐᕌᒐᐅᓚᐅᖅᑐᖅ ᐊᑦᑎᒃᑎᓐᓇᓱᒡᓗᒍ ᐱᔨᔅᓯᕐᓂᐅᑉ ᐊᒃᑐᐃᓂᖏᑦ ᓴᓇᔨᓄᑦ. ᑐᓴᖅᑎᑦᑎᔾᔪᑎᓂᒃ ᑕᕝᕙᓂ ᐱᕕᒃᓴᒥ ᑕᒪᐃᓐᓂᐸᓗᒃ 
ᐱᐅᔫᓚᐅᖅᑐᖅ ᐊᒻᒪᓗ ᓴᓇᔨᓂᒃ ᖁᔭᓕᓪᓗᑕ ᕿᓄᐃᓵᕈᓐᓇᕐᓂᖏᓐᓂ ᓴᓇᔨᓂᒃ ᐊᒃᓱᕉᑎᖃᓚᐅᕋᑦᑕ. 

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓ ᑐᓴᖅᑎᑦᑎᒐᔪᒃᑐᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᒃᑯᓐᓄ (WSCC) ᐊᒻᒪᓗ ᐃᓚᐅᕙᒃᖢᓂ ᒪᒃᐱᖓᔪᒥᒃ ᐅᖃᓪᓚᖃᑎᒌᒃᑐᓂᒃ ᐱᔾᔪᑎᖃᖅᑐᓂᒃ 
ᐊᖅᑮᒃᓯᔾᔪᑕᐅᔪᓐᓇᖅᑐᓂᒃ ᓴᓇᔨᑦᑎᓐᓂ ᐱᔨᔅᓯᖅᑕᕗ ᐱᐅᓂᖅᓴᐅᓕᖅᑎᓐᓇᓱᒡᓗᒋ. 2022−ᒥ, ᐊᑑᑎᔪᒥᒃ ᐅᖃᐅᓂᒃ 
ᑐᓂᓯᓚᐅᖅᑐᒍ ᐃᑲᔪᖅᓱᐃᓪᓗᑎᒃ ᓇᓗᓇᐃᖅᓯᓂᕐᒥ ᐊᑐᐊᒐᓄᑦ ᐃᓚᑰᔪᒥᓇᖅᑐᒥᒃ ᐱᑕᖃᖅᑐᓂᒃ. ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᐊᒃᓱᕈᓚᐅᖅᑐᖅ ᑭᐅᓯᓪᓗᓂ ᐊᒻᒪᓗ ᑲᒪᒋᔪᓐᓇᖅᖢᓂᒋ ᑖᒃᑯᐊ 
ᐃᓚᑰᔪᑦ ᑲᒪᒋᓇᓱᒃᖢᓂᒋ, ᐱᓗᐊᖅᑐᒥ ᐊᓯᔾᔨᓕᕐᓂᕐᒧ ᐃᑲᔫᑎᓄ ᐱᓕᕆᐊᖑᔪᖅ, ᒫᓐᓇ ᑕᐃᔭᐅᓕᖅᖢᓂ ᐃᑦᑐᖅᓯᐅᑎᓄᑦ 
ᐊᓯᔾᔨᓕᕐᓂᖅ, ᐊᒻᒪᓗ ᐊᑐᐊᒐᖅ ᐃᓱᒪᒃᑯᑦ ᐊᔪᕈᑎᓕᖕᓂ. ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᓂᒃ (WSCC) ᓴᓇᖃᑎᒌᖕᓂᖅ ᐱᒻᒪᕆᐅᒋᔭᕗ ᐊᒻᒪᓗ ᖁᔭᓕᓪᓗᑕ ᑲᔪᓯᖕᒪᑕ ᐅᕙᑦᑎᓐᓂᒃ ᐃᒪᓕᐅᑎᓪᓗᑎᒃ 
ᑖᒃᑯᓂᖓ ᐊᑐᐊᒐᓂᒃ ᐅᖃᐅᓯᖃᖅᑐᓂᒃ. 

ᐊᑕᖏᓗᒃᑖᖅᖢᒍ, ᖁᕕᐊᓱᒃᑐᒍᑦ ᐱᐊᓂᒃᓯᒪᔭᑦᑎᓐᓂᒃ 2022−ᒥᑦ ᐊᒻᒪᓗ ᓂᕆᐅᒃᑐᒍᑦ ᓄᑖᓂᒃ ᐊᔪᕐᓇᕈᑎᓂᒃ 2023 
ᓴᖅᑭᓐᓂᐊᖅᑕᖏᓐᓂᒃ.  



 

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᓄᓇᑦᓯᐊᒧᑦ/ᓄᓇᕗᒻᒧᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 2022 ᒪᑉᐱᖅᑐᒐᖅ 7 ᐅᑯᓇᓂ 15 

2.2 ᐊᑐᓕᖁᔭᐅᔪᑦ 
A) ᐊᑐᓕᖁᔨᔾᔪᑏᑦ ᑖᒃᑯᓄᖓ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) 2019 
ᐅᓂᒃᑳᓕᐊᖏᓐᓂᒃ (ᐱᖃᓯᐅᑎᓪᓗᒋᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) 
ᑭᐅᔾᔪᑎᒋᓚᐅᑲᒃᑕᖏᑦ): 

1. ᒪᓕᒃᑕᐅᔪᓐᓇᖅᑐᑦ ᐲᖅᓯᓂᕐᒧᑦ ᐋᓐᓂᐊᕐᕕᖕᒥᑦ ᐃᖅᑲᓇᐃᔭᖅᑎᓪᓚᑦᑖᑦ ᑕᐃᑲᙵᑦ ᑕᑕᑎᖅᑕᐅᔪᒥᒃ 
ᐱᐅᓂᖅᓴᐅᓪᓗᐊᖅᑐᑦ 
ᐅᔾᔨᕈᓱᒃᑲᓗᐊᖅᖢᖓ ᐱᑕᖃᕐᓂᖓᓂᒃ ᐱᕕᖃᖅᑎᑦᑎᔾᔪᑕᐅᔪᑦ ᐊᑐᐊᒐᕐᒥ ᐲᖅᓯᓂᕐᒧᑦ ᐋᓐᓂᐊᕐᕕᖕᒥᑦ ᑲᒪᖃᑦᑕᖅᑐᓂᒃ 
ᐃᓚᖏᓐᓂᑦ ᖃᓄᐃᓐᓂᐅᔪᓂᒃ (ᐊᑐᐊᒐᖅ 04.03: ᓂᕈᐊᒐᒃᓴᐃᑦ ᐊᒻᒪᓗ ᐊᓯᔾᔨᖅᓯᓂᖅ ᐋᓐᓂᐊᕕᖕᓂ ᑲᒪᔨᐅᔪᓄᑦ), 
ᐃᒃᐱᒍᓱᒃᑐᖓ ᐱᐅᓂᖅᓴᒥᒃ ᑎᑎᖅᑭᕆᔾᔪᑎᖃᑦᑎᐊᕐᓂᖅ ᑎᑭᐅᑎᖕᒪᑦ ᐲᖅᑕᐅᓂᕐᓄᑦ ᑕᐃᒪᐃᑦᑕᕆᐊᖃᖅᐸ. 

i. ᓄᑖᙳᕆᐊᖅᑐᑦ: ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) 
ᓇᖕᒥᓂᖃᖃᑕᐅᔪᓂᒃ ᐱᓕᕆᖃᑎᖃᕐᓂᖏ ᐱᔾᔪᑎᖃᖅᑐᓂᒃ ᐊᑐᐊᒐᖅ 04.13 ᓂᕈᐊᒐᒃᓴᐃᑦ ᐊᒻᒪᓗ 
ᐊᓯᔾᔨᖅᓯᓂᖅ ᐋᓐᓂᐊᕕᖕᓂ ᑲᒪᔨᐅᔪᓄᑦ ᐱᔨᔅᓯᕋᖅᑎᓄ ᒫᓐᓇᐅᔪᖅ ᕿᒥᕐᕈᔭᐅᔪᖅ, ᓯᕗᓪᓕᖅᐹᒥ 
ᑐᓴᖅᑎᑦᑎᔾᔪᑎᓂᒃ ᐃᓱᓕᕝᕕᖃᓚᐅᖅᖢᓂ ᑎᓯᐱᕆ 2, 2022−ᒥ ᐊᒻᒪᓗ ᑐᓴᕐᕕᒋᒃᑲᓐᓂᖅᖢᒋ 
ᔮᓐᓄᐊᕆ 18, 2023−ᒥ. ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓂ (WAO) ᐃᓚᐅᓚᐅᖅᑐᖅ 
ᑕᒪᐃᓐᓂ ᑐᓴᖅᑎᑕᐅᔪᓄᑦ ᑲᑎᒪᔪᓄᑦ ᐊᒻᒪᓗ ᑲᔪᓰᓐᓇᖅᖢᓂ ᖁᕝᕙᓯᒃᑐᒥ ᑭᒡᒐᖅᑐᐃᓂᕐᒥ 
ᑕᑯᒃᓴᐅᔪᒥ ᑖᔅᓱᒧᖓ ᐊᑐᐊᒐᓕᕆᓂᕐᒧ ᐱᓕᕆᔾᔪᓯᕐᒥ. 

2. ᐃᓱᒪᒃᑯᑦ ᐊᔪᕈᑎᓖᑦ 
ᐃᓱᒪᒃᑯᑦ ᐊᔪᕈᑎᓖᑦ ᐅᓄᓛᖑᖃᑦᑕᖅᑐᑦ ᐱᓕᕆᐊᒃᓴᐃᑦ ᑕᐃᑯᙵᖃᑦᑕᖅᑐᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ 
ᑎᑎᕋᕐᕕᖓᓐᓄᑦ (WAO). ᐃᓱᒪᒧᑦ ᖃᓄᐃᙱᑦᑎᐊᕐᓂᖅ ᑲᒪᒋᔭᐅᔭᕆᐊᖃᕐᒪᑦ ᐊᔾᔨᐅᙱᓐᓂᖅᓴᐅᓗᓂ ᓲᕐᓗ ᓴᐅᓂᕐᒥᒃ 
ᓱᕋᒃᑐᖃᕐᓂᕈᓂ. ᐅᒃᐱᕈᓱᒃᑐᒍᑦ ᑖᓐᓇ ᐊᑐᐊᒐᖅ 03.09: ᐃᓱᒪᒃᑯᑦ ᐊᔪᕈᑎᓖᑦ ᕿᒥᕐᕈᔭᐅᖃᑦᑕᓪᓗᐊᕐᒪᑕ ᐊᒻᒪᓗ ᐅᑯᐊ 
ᐃᓱᒪᒋᖃᓯᐅᔾᔭᐅᓗᑎᒃ: 

a. ᐃᖅᑲᓇᐃᔭᖅᑏᑦ ᐊᒻᒪᓗ ᐃᖅᑲᓇᐃᔭᕐᕕᐅᑉ ᐅᓂᒃᑳᖏᑦ ᖃᓄᐃᓐᓂᐅᓚᐅᖅᑐᒧᑦ ᐋᖅᑭᒋᐊᖅᑕᐅᔭᕆᐊᓖᑦ 
ᐱᐅᓯᖅᓴᒥᒃ ᐃᓚᓕᐅᔾᔨᓯᒪᖁᓪᓗᒋᑦ ᐃᓱᒪᒃᑯᑦ ᐊᔪᕈᑎᓕᖕᓂᒃ. 

b. ᖁᐊᖅᓵᕐᓇᖅᑐᒃᑰᓚᐅᕐᓗᓂ ᐊᒃᓱᕈᕐᓇᖅᑐᖅᓯᐅᕈᑎᖃᓕᖅᑐᖅ (PTSD) ᑕᐃᔭᖃᓯᐅᔾᔭᐅᓯᒪᓪᓗᐊᖅᑐᑦ 
ᑕᑕᑎᕆᑎᓪᓗᒋᑦ ᐊᒃᑐᐊᔪᓂᒃ ᐊᒃᓱᕈᕐᓇᖅᑐᒃᑰᓂᕐᒧᑦ. 

c. ᑖᓐᓇ ᐊᑐᐊᒐᖅ ᕿᒥᕐᕈᔭᐅᒃᑲᓐᓂᕆᐊᓕᒃ ᐊᒻᒪᓗ ᓈᒻᒪᓈᖅᑐᑦ ᐊᑐᖅᑕᐅᖔᕈᓐᓇᖅᑐᑦ ᐃᓱᒪᒋᔭᐅᔭᕆᐊᓖᑦ 
ᐃᑲᔪᖅᑕᐅᖁᓪᓗᒋᑦ ᑲᔪᓯᓂᐅᔪᑦ ᑕᑕᑎᑦᑎᐊᖅᓯᒪᔪᑦ ᐸᒡᕕᓴᒃᑕᐅᓂᕐᒧ ᑖᒃᑯᐊ ᓴᓇᔩᑦ ᐊᑐᓕᕈᓐᓇᖁᓪᓗᒋᑦ 
ᐃᑲᔪᖅᓱᖅᑕᐅᓂᕐᒥ ᕿᓚᒻᒥᐅᓂᖅᓴᒥ. 

d. ᒪᓕᒃᖢᒍ ᑖᓐᓇ ᐊᑐᐊᒐᖅ, ᐃᖅᑲᓇᐃᔭᖅᑎ ᐱᔪᓐᓇᖅᑎᑕᐅᙱᑦᑐᖅ ᑮᓇᐅᔭᖅᑖᖅᑎᑕᐅᓂᕐᒧᑦ ᑎᒥᒧᑦ 
ᐊᔪᕈᑎᑖᕐᓂᕐᒧᑦ ᓴᖅᑭᑦᑐᖅ ᐃᓱᒪᒧᑦ ᐊᒃᓱᕈᕐᓇᖅᑐᑦ ᑕᐃᒪᐃᑎᑕᐅᓪᓗᓂ ᐃᖅᑲᓇᐃᔭᖅᑎᐅᑉ 
ᐱᓕᕆᖃᑎᖃᕐᓂᖓᓄᑦ ᑖᒃᑯᓂᖓ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓂᒃ 
(WSCC). ᑖᓐᓇ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓ (WAO) ᐃᒃᐱᒍᓱᒃᑐᖅ ᑖᒃᑯᐊ 
ᖃᓂᒪᓂᕋᖅᑕᐅᓃᑦ ᓇᓗᓇᐃᖅᓯᔪᑦ ᐋᓐᓂᒃᑲᓐᓂᐅᔭᕐᓂᕐᒥᒃ ᑕᐃᒪᐃᑎᑕᐅᓪᓗᓂ ᐱᓕᕆᖃᑎᖃᕐᓂᖏᓐᓄᑦ 
ᐃᖅᑲᓇᐃᔭᖅᑏ ᑖᒃᑯᓂᖓ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓂᒃ 
(WSCC), ᑕᐃᒪᓕ ᐃᖅᑲᓇᐃᔭᖅᑎ ᐱᔪᓐᓇᖅᑎᑕᐅᕗᖅ ᑮᓇᐅᔭᖅᑖᕆᐊᖃᕐᓗᓂ. ᑖᓐᓇ ᒪᓕᒃᑐᖅ ᐊᓯᖏᓐᓂᒃ 
ᐊᑐᐊᒐᕐᓂᒃ, ᓲᕐᓗ 04.02: ᐋᓐᓂᐊᕕᓕᐊᕆᐊᖃᕐᓃᑦ ᐊᒻᒪᓗ ᐊᒃᑐᐊᔪᑦ ᐊᑭᓕᒐᒃᓴᙳᖅᑐᑦ, 
ᑮᓇᐅᔭᖅᑖᕈᓐᓇᐅᑎᙳᖅᑐᑦ ᐋᓐᓂᖅᑐᖃᒃᑲᓐᓂᐅᔭᕐᓂᖅᑎᓪᓗᒍ ᓴᖅᑭᑦᑐᑦ ᑲᒪᒋᔭᐅᓂᕐᒧᑦ. 

i. ᓄᑖᙳᕆᐊᖅᑐᑦ: ᕿᒥᕐᕈᔭᐅᓂᖅ ᐱᓕᕆᐊᖑᔭᕆᐊᓕᒃ ᒫᓐᓇ ᐊᑐᖅᑕᐅᔪᑦ ᐱᐅᓛᒥᒃ 
ᐊᑐᖅᑕᐅᖃᑦᑕᖅᑐᓄᑦ. ᐃᓚᒋᔭᐅᓪᓗᓂ ᐊᑕᖏᓗᒃᑖᖅᓯᒪᓪᓗᑎᒃ ᐊᑐᐊᒐᕐᓄᑦ ᕿᒥᕐᕈᓂᕐᒧᑦ 
ᐸᕐᓇᐅᑎᓄᑦ ᐊᑐᓕᖁᔭᐅᔪᑦ ᑖᒃᑯᐊ (b), (c), ᐊᒻᒪ (d) ᐃᓱᒪᒋᖃᓯᐅᔾᔭᐅᓂᐊᖅᑐᑦ ᐊᑐᖅᑕᐅᓗᑎᒃ 
ᐊᑐᐊᒐᖅ 03.09 ᐃᓱᒪᒃᑯᑦ ᐊᔪᕈᑎᓖᑦ ᐊᒻᒪᓗ ᑐᓂᔭᐅᓚᐅᖅᖢᑎᒃ ᐊᐅᓚᑦᑎᓂᕐᒧᑦ ᑲᑎᒪᔨᓄᑦ 
ᕿᒥᕐᕈᔭᐅᖁᓪᓗᒍ ᑎᓯᐱᕆ 2022−ᒥᑦ. 

B) ᐊᑐᓕᖁᔨᔾᔪᑏᑦ ᑖᒃᑯᓄᖓ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) 2021 
ᐅᓂᒃᑳᓕᐊᖏᓐᓂᒃ: 

1. ᖃᐅᔨᓴᕐᓃᑦ ᐊᔪᕐᓇᙱᒻᒪᖔᑦ ᑖᒃᑯᓄᖓᓪᓚᑦᑖᖅ ᐃᑲᔪᖅᓯᕐᓂᐊᖅᑐᓂᒃ ᐃᖅᑲᓇᐃᔭᖅᑎᓂᒃ ᑕᑕᑎᕆᓂᕐᓄᑦ ᑲᒪᔪᑦ 
ᑖᒃᑯᓂᖓ ᐃᓱᒪᒧᑦ ᐊᔪᕈᑎᓕᖕᓂᒃ 
ᐃᒃᐱᒍᓱᓚᐅᖅᐳᒍ ᑖᓐᓇ ᐃᑲᔪᕋᔭᕐᒥᔪᖅ ᐱᓕᕆᐊᓄᑦ ᐊᐅᓚᑦᑎᔨᒧ ᐊᒃᓱᕉᖏᓐᓂᖅᓴᐅᓕᕐᓗᓂ ᐊᒻᒪᓗ 
ᐱᔪᓐᓇᖅᓯᑎᑦᑎᓗᓂ ᓴᓇᔨᓂᒃ ᑕᑕᑎᕆᔭᖓᓂ ᑐᑭᓯᐅᒪᓗᓂᒋ ᐊᒻᒪᓗ ᐃᒃᐱᒍᓱᒡᓗᑎ ᐱᐅᓂᖅᓴᒥ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ (WSCC) ᐃᑲᔪᖅᓱᖅᑕᐅᓂᖏᓐᓂ. 

i) ᓄᑖᙳᕆᐊᖅᑐᒥᒃ ᐱᓚᐅᖏᒃᑲᓗᐊᖅᑐᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᒃᑯᓐᓂ (WSCC) ᑖᓐᓇ ᐊᑐᓕᖁᔭᐅᔪᖅ ᐱᔾᔪᑎᒋᔾᓗᒍ ᐱᓗᐊᖅᑐᒥ, ᐊᑐᐊᒐᖅ 03.09 ᐃᓱᒪᒃᑯᑦ 
ᐊᔪᕈᑎᓖᑦ ᕿᒥᕐᕈᔭᐅᓚᐅᖅᑐᖅ ᐊᐅᓚᑦᑎᓂᕐᒧᑦ ᑲᑎᒪᔨᓄᑦ ᑎᓯᐱᕆ 2022−ᒥ. 

2. ᑐᓴᒐᒃᓴᑦ ᐃᖅᑲᓇᐃᔭᖅᑏᑦ ᐊᒻᒪᓗ ᐃᖅᑲᓇᐃᔭᕐᕖᑦ ᐅᓂᒃᑳᖏᑦ ᖃᓄᐃᑦᑐᖃᖅᑎᓪᓗᒍ ᑕᑕᑎᕆᐊᓖᑦ 
i) ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂ (WSCC) ᐊᖏᖅᓯᒪᔪᖅ 

ᕿᒥᕐᕈᔭᐅᓂᖅ ᐱᓕᕆᔭᐅᓂᐊᖅᑐᖅ ᓱᓇᒃᑯᑖᓂ ᒫᓐᓇᐅᔪᖅ ᐊᑐᖅᑕᐅᔪᓂᒃ ᖃᐅᔨᒪᖁᓪᓗᒍ ᐱᐅᓛᒥᒃ 
ᖃᓄᐃᓕᐅᕐᓂᕐᒥ ᐱᓕᕆᓂᕐᒥ. 

3. ᐃᖅᑲᓇᐃᔭᕐᕕᖕᓂᒃ ᐅᖃᐅᔾᔨᔨ 
ᓴᖅᑭᑕᐅᓂᖓ ᐃᖅᑲᓇᐃᔭᕐᕕᖕᓂᒃ ᐅᖃᐅᔾᔨᔨᒧ ᑎᑎᕋᕐᕕᒃ ᓄᓇᑦᓯᐊᒧᑦ ᐊᒻᒪᓗ ᓄᓇᕘᒻᒧᑦ ᓈᒻᒪᓛᖑᓇᔭᖅᑐᑦ ᐊᒻᒪᓗ 
ᐊᑐᓕᖁᓯᒪᓪᓗᑎᒍᑦ ᑖᒃᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) 
ᕿᓂᕐᓗᑎᒃ ᐊᔪᕐᓇᙱᒃᑲᓗᐊᕐᒪᖔᑦ ᑕᐃᒪᐃᑦᑐᒥᒃ ᑎᑎᕋᕐᕕᒃᑕᖃᕐᓗᓂ. 

i) ᓄᑖᙳᕆᐊᖅᑐᑦ: ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓂ (WAO) ᓇᖕᒥᓂᖃᖃᑕᐅᔪᑦ 
ᑐᓴᖅᑎᑦᑎᔾᔪᑎᓂᒃ ᐱᔾᔪᑎᖃᖅᑐᓂᒃ ᐃᖅᑲᓇᐃᔭᕐᕕᖕᓂᒃ ᐅᖃᐅᔾᔨᔨᓄᑦ ᑎᑎᕋᕐᕕᖓᓂ ᐊᐃᕐᕆᓕ 2022−ᒥ. 
ᑐᓴᕐᕕᒋᒃᑲᓐᓂᓚᙱᑕᕗ ᐊᓂᒍᐃᔪᓂᒃ ᐱᔾᔪᑎᖃᖅᑐᓂᒃ ᑖᔅᓱᒪᙵ ᐱᓕᕆᖃᑎᒌᖕᓂᕐᒥ. 

C) ᐊᑐᓕᖁᔨᔾᔪᑏᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄ (WSCC) 2022 ᐅᓂᒃᑳᓕᒥ 
ᓴᖅᑭᒃᑐᓂᒃ: 

1. ᐃᓱᒪᒃᓴᖅᓯᐅᕆ ᐋᖅᑭᒃᓯᒪᔪᒥ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) 
ᐅᓐᓂᕐᓗᒃᓴᕐᓂᕐᒧ ᐱᓕᕆᔾᔪᓯᕐᒥ 
ᒫᓐᓇᐅᔪᖅ, ᐋᖅᑭᒃᓯᒪᔪᓂᒃ ᐱᓕᕆᔾᔪᓯᓂᒃ ᐱᑕᖃᖏᑦᑐᖅ ᓴᓇᔨ ᐅᓐᓂᕐᓗᒃᓴᕈᒪᒍᓂ ᐱᔾᔪᑎᖃᖅᑐᓂᒃ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓄ (WSCC) ᑕᑕᑎᕆᓂᖏᑕ ᒥᒃᓵᓄ. 
ᐅᓐᓂᕐᓗᒃᓴᕐᓃᑦ ᑲᒪᔩᑦ ᖁᓕᕇᖓᓄ ᑎᑭᐅᑎᒐᔪᒃᑐᑦ ᓴᓇᔨᐅᔪᑦ ᐊᒃᓱᕈᖅᑎᑕᐅᓂᖏᓐᓂ ᓂᕆᖃᕈᑎᖃᕌᖓᒥᒃ, ᐊᓯᖏᑦ 
ᓴᓇᔩᑦ ᐃᓱᒫᓘᑎᓂ ᐅᖃᐅᓯᕆᓚᐅᖅᑕᖏ ᐋᒃᑭᓯᒪᔪᒥ ᐱᓕᕆᔾᔪᓯᕐᒥ ᐱᑕᖃᖏᓐᓂᖓᓂ, ᑕᐃᒪᐃᒻᒪ ᐱᒻᒪᕆᐅᖏᑦᑐᒥᒃ 
ᐃᒃᐱᒍᓱᓚᐅᖅᑐᒃ. ᐃᓚᖏᑦ ᐱᔪᓐᓇᕐᓂᖃᕐᕕᐅᔪᑦ ᐃᓚᖃᖅᑐᑦ ᑐᓴᖅᑕᐅᔪᒃᓴᓂᒃ ᐱᔾᔪᑎᖃᖅᑐᓂᒃ ᐅᓐᓂᕐᓗᒃᓴᕐᓂᒧ 
ᐱᓕᕆᔾᔪᓯᕐᒥ ᖃᕋᓴᐅᔭᑎᒍᑦ ᑐᑭᓯᓇᖅᑐᖅ ᐊᒻᒪᓗ ᓇᓂᔭᒃᓴᐅᓪᓗᓂ ᓴᓇᔨᐅᔪᓄᑦ ᐱᓕᕆᔭᐅᔪᓐᓇᖅᑐᓂᒃ ᐃᓱᒫᓘᑎᓂᒃ 
ᐅᖃᐅᓯᖃᕈᒪᒃᐸᑕ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑰᒫᓄᑦ ᑲᑎᒪᔨᖏᓐᓄ. ᐃᒃᐱᒍᓱᒃᐳᒍ ᐱᕚᓪᓕᕋᔭᖅᑐᖅ ᓴᓇᔨᓄᑦ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᐋᖅᑭᒃᓯᔪᓐᓇᖅᐸᑕ ᐱᓕᕆᔾᔪᓯᕐᓂ 
ᐊᑐᐃᓐᓇᐅᔪᓂᒃ ᖃᕋᓴᐅᔭᑎᒍᑦ. ᑖᒃᑯᐊ ᐱᓕᕆᔾᔪᓰᑦ ᓇᓗᓇᐃᖅᓯᓪᓗᐊᖅᑐᑦ ᒪᓕᒋᐊᓕᖕᓂ ᐅᓐᓂᕐᓗᒃᓴᕐᓂᕐᒧ ᐊᒻᒪᓗ 
ᓇᓚᐅᑦᑖᖅᑕᐅᔪᒥᒃ ᐱᕕᒃᓴᖓᓂ ᖃᖓ ᓴᓇᔨᐅᔪᖅ ᓯᕘᕋᓪᓗᐊᕐᓂᖓᓂ ᑐᓴᖅᑎᑕᐅᓂᕐᒥ. 

2. ᐋᖅᑭᒃᓯᓗᓂ ᑐᑭᓯᓇᖅᑐᓂᒃ ᐃᓱᒪᒋᔭᐅᔪᓂᒃ ᓴᓇᔨᓄᑦ ᐱᔾᔪᑎᖃᖅᑐᓂᒃ ᐃᓱᒪᓕᐅᕆᓂᕐᒧ ᐱᕕᒃᓴᐅᔪᓂᒃ 
ᓴᓇᔩᑦ ᓴᖅᑭᑎᑦᑎᒐᔪᒃᑐᑦ ᐊᑲᖅᓴᖏᓐᓂᖏᓐᓂ ᐱᕕᒃᓴᐅᔪᓂᒃ ᐃᓱᒪᓕᐅᕆᓂᕐᒧ ᐱᔾᔪᑎᖃᖅᑐᓂᒃ. ᐊᑲᐅᙱᓕᐅᕈᑎ 
ᓇᓗᓇᐃᖅᑕᐅᑎᓪᓗᒍ ᐱᓕᕆᐊᓄᑦ ᐊᐅᓚᑦᑎᔨᒧ ᐅᕗᖓ ᑭᖑᓪᓕᖅᐹᖅᓯᐅᑎᓄᑦ ᐱᔪᓐᓇᐅᑎᓕᕆᓂᕐᒧ ᑲᑎᒪᔨᓄᑦ 
ᐱᓕᕆᔾᔪᓯᕐᓂ ᑎᑭᖦᖢᒍ ᑭᒡᓚᖅᑐᖅᑐᖅ, ᐱᐅᓂᖅᐹᖓᓂ, ᐅᑕᖅᑭᓗᓂ ᐊᕐᕌᒍᒧ. ᑖᓐᓇ ᓴᓇᔨᒧ 
ᐊᑐᓪᓚᑦᑖᕈᓐᓇᖏᑦᑐᖅ, ᐱᓗᐊᖅᑐᒥ ᖃᓄᐃᓐᓂᐅᔪᑦ ᐊᑲᐅᙱᓕᐅᕈᖃᖅᖢᑎᒃ ᑮᓇᐅᔭᓕᕆᓂᕐᒧ ᐅᕝᕙᓘᓐᓃᑦ 
ᐃᓱᒪᓕᕆᓂᕐᒥ ᑲᒪᒋᔭᖃᖅᖢᓂ. 

ᐱᓕᕆᐊᓄᑦ ᐊᐅᓚᑦᑎᓂᐅᑉ ᖁᓕᕇᖓᓂ, ᐱᕚᓪᓕᕈᑎᐅᒐᔭᖅᑐᖅ ᐋᖅᑭᒃᓯᓗᓂ ᑐᑭᓯᓇᖅᑐᓂᒃ ᐃᓱᒪᒋᔭᐅᔪᓂᒃ 
ᓇᓗᓇᐃᖅᓯᑦᑎᐊᕐᓗᓂ ᑭᓱᑦ ᐱᓕᕆᔭᐅᓂᖏᓐᓂ ᐃᓱᒪᓕᐅᕆᓂᕐᒧ ᑎᑭᓐᓇᓱᒃᑎᓪᓗᒋ. ᓴᓇᔨ ᖃᐅᔨᒪᑎᑕᐅᒍᓂ ᓯᕗᒻᒪ 
ᐱᕙᓪᓕᐊᓂᖓᓂ, ᐃᑲᔫᑎᒐᔭᖅᑐᖅ ᐃᓱᒫᓘᑏᑦ ᐃᓚᖏᓐᓂ ᐅᕿᒡᓕᕚᓪᓕᖅᑎᑦᑎᓇᔭᖅᑐᖅ ᓴᓇᔨᑦ 
ᐅᓐᓂᕐᓗᒐᓱᒃᑎᓪᓗᒍ. 

ᐃᓕᓴᕆᕙᕗ ᕿᒥᕐᕈᓂᕐᒧᑦ ᑲᑎᒪᔩᑦ ᐃᓱᒪᓕᐅᕆᓂᕐᒧ ᐱᕕᒃᓴᓂᒃ ᐊᒃᓱᑲᓪᓚᒃ ᐱᐅᓯᕚᓪᓕᕐᓂᖏᓐᓂ. 2021−ᒥ, 
ᐅᑯᓇᙵ 12−ᓂᒃ ᕿᒥᕐᕈᔭᐅᔪᓂᒃ ᐃᖅᑲᓇᐃᔭᖅᑎᓄᑦ ᐅᖃᐅᔾᔨᔨᖏᑦ ᐃᓚᐅᕝᕕᒋᔭᖏᓐᓂ, ᕿᑎᕋᖅᑐᓂᒃ 



 

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᓄᓇᑦᓯᐊᒧᑦ/ᓄᓇᕗᒻᒧᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 2022 ᒪᑉᐱᖅᑐᒐᖅ 9 ᐅᑯᓇᓂ 15 

ᐱᕕᒃᓴᖓ ᕿᒥᕐᕈᔭᒃᓴᖅ ᑐᒃᓯᕋᖅᑕᐅᓂᖓᓂ ᐱᒋᐊᖅᖢᒍ ᐃᓱᒪᓕᐅᕆᓂᐅᑉ ᑐᓂᔭᐅᓂᖓᓄ ᑎᑭᖦᖢᒍ 
164.4−ᓄᑦ ᐃᖅᑲᓇᐃᔭᕐᓇᑦ ᐅᓪᓗᓅᓚᐅᖅᑐᖅ. 2022−ᒥ, ᐃᖅᑲᓇᐃᔭᖅᑎᓄᑦ ᐅᖃᐅᔾᔨᔨᖏ ᐱᓕᕆᖃᑕᐅᓚᐅᖅᑐᑦ 
18−ᓂᒃ ᕿᒥᕐᕈᓂᕐᓂᒃ ᐊᒻᒪᓗ ᕿᑎᕋᖅᑐᖅ ᐱᐅᓯᕚᓪᓕᓚᐅᖅᑐᖅ 47.4%−ᒧ ᐊᒻᒪᓗ ᐅᓪᓗᓄᑦ 86.43−ᓄ 
ᐱᕕᖃᖅᖢᓂ ᐱᒋᐊᕐᓂᖓᓂ ᐃᓱᐊᓄ ᑎᑭᖦᖢᒍ. 

ᐱᔪᓐᓇᐅᑎᓕᕆᓂᕐᒧ ᑲᑎᒪᔨᓄᑦ ᖁᓕᕇᖓᓂ, ᐃᒃᐱᒍᓱᒃᑐᒍ ᑐᓴᐅᒪᖃᑎᒌᖕᓂᖅ ᓴᓇᔨᓂᒃ ᐱᔾᔪᑎᖃᖅᑐᓂᒃ ᐱᕕᒃᓴᓄᑦ 
ᐃᓱᒪᒋᔭᐅᔪᓄᑦ ᐃᑲᔫᑎᒐᔭᕐᓂᖓᓂ. ᐃᖅᑲᓇᐃᔭᖅᑎᓄᑦ ᐅᖃᐅᔾᔨᔨ ᖃᔅᓰᓐᓇᓂᒃ ᐃᓚᐅᖃᑕᐅᓚᐅᖅᑐᖅ, ᑭᓯᐊᓂ 
ᐃᒃᐱᒍᓱᒃᐳᒍ ᐱᕚᓪᓕᕈᑎᒐᔭᕐᓂᖓᓂ ᐃᓚᖓᓂ ᑐᑭᓯᑎᑕᐅᓐᓂᕈᑎᒃ ᐱᕕᒃᓴᐅᑉ ᐃᓱᒪᒋᔭᐅᓂᖓ ᐱᔾᔪᑎᒋᓪᓗᒍ. 

D) ᐊᑐᓕᖁᔨᔾᔪᑏᑦ ᑖᒃᑯᓄᖓ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓄᑦ: 

1. ᑲᓇᑕᒥᑦ ᑲᑐᔾᔨᖃᑎᒌᑦ ᐃᖅᑲᓇᐃᔭᖅᑎᓂᒃ ᐅᖃᐅᔾᔨᒋᖅᑏᑦ ᐊᒻᒪᓗ ᓂᓪᓕᐊᔾᔪᑎᓕᖕᓂᐅᑉ (CAWAA) 
ᐱᓕᕆᖃᑕᐅᓂᖓ 
ᐱᔾᔪᑕᐅᓪᓗᑎᒃ ᐊᔪᕐᓴᙱᓐᓂᖓᓄᑦ ᐱᔪᓐᓇᕐᓂᖃᕐᕕᐅᖃᑎᒌᑦ ᑐᓴᐅᒪᔾᔪᑎᖏᑦ ᐊᒻᒪᓗ ᑐᓴᖅᑎᑦᑎᔾᔪᑎᖏᑦ, ᑖᒃᑯᐊ 
ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ (WAO) ᑲᔪᓰᓐᓇᓪᓗᐊᖅᑐᑦ ᐃᓚᒋᔭᐅᖃᑦᑕᕐᓗᓂ ᑲᓇᑕᒥᑦ ᑲᑐᔾᔨᖃᑎᒌᑦ 
ᐃᖅᑲᓇᐃᔭᖅᑎᓂᒃ ᐅᖃᐅᔾᔨᒋᖅᑏᑦ ᐊᒻᒪᓗ ᓂᓪᓕᐊᔾᔪᑎᓕᖕᓂᒃ (CAWAA). 

2. ᓴᓇᔨᑖᕐᓗᓂ ᐃᖅᑲᓇᐃᔭᖅᑏᑦ ᐅᖃᐅᔾᔨᔩᑦ ᑐᖓᓕᖓᓂ ᐊᒻᒪᓗ ᐋᖅᑭᒃᓯᓗᓂ ᐃᖃᓗᖕᓂ ᑎᑎᕋᕐᕕᖕᒥ 
ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓂ (WAO) ᑲᔪᓯᓂᐊᖅᑐᖅ ᓴᓇᔨᑖᕋᓱᒡᓗᓂ ᓄᑖᒥᒃ ᐃᖅᑲᓇᐃᔭᖅᑎᓄᑦ 
ᐅᖃᐅᔾᔨᔨᓄᑦ ᑐᖓᓕᖓᓂ. ᑐᖓᓕᖓ ᐃᓐᓇᒃᓯᒪᓕᕈᓂ, ᐃᖅᑲᓇᐃᔭᖅᑎᓄᑦ ᐅᖃᐅᔾᔨᔨᓄᑦ ᑎᑎᕋᕐᕕᖓ (WAO) 
ᐊᒻᒪᓗ ᑐᖓᓕᖓ ᓴᓇᖃᑎᒌᖕᓂᐊᖅᑐᑦ ᐋᖅᑭᒃᓱᐃᓗᑎᒃ ᓄᑖᒥ ᑎᑎᕋᕐᕕᖕᒥ ᐃᖃᓗᖕᓃᑦᑐᒃᓴᒥ. 

3. ᓇᐃᓴᐅᑏᑦ ᐊᒻᒪᓗ ᓄᓇᓖᑦ ᐃᓄᖁᑎᖏᑦᑕ ᖃᓄᐃᓕᕙᓪᓕᐊᓂᖏᑦ 2022−ᒧᑦ 
3.1 2022 ᑕᑯᒋᐊᕐᓂᖅ ᐊᑭᓐᓇᕐᒥᐅᑕᓕᐊᖑᓯᒪᔪᑦ ᐋᖅᑭᒃᓱᖅᑕᐅᓯᒪᔪᑦ 

206 
ᓴᓇᔨᓄᑦ ᐊᑐᓚᐅᖅᑐᖅ 

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ 
ᑎᑎᕋᕐᕕᖓᑕ (WAO) 

ᐱᔨᔅᓯᖅᑕᖏᓐᓂ 

1390 
ᐊᑲᐅᙱᓕᐅᕈᑏᑦ ᑭᐅᒪᔭᐅᔪᑦ 

130 
ᑲᒪᒋᔭᐅᔫᑉ ᑎᑎᖅᑲᖁᑎᖏ 

ᒪᑐᔭᐅᔪᑦ 

 

134.20 
ᐃᒪᐃᒐᔪᑦᑐᓂᑦ ᐅᓄᕐᓂᐅᔪᑦ ᐅᓪᓗᐃᑦ 

ᖃᔅᓯᐅᓂᖏᑦ ᑎᑎᖅᑲᖁᑎᖏᑦ 
ᒪᑐᐃᖓᔪᖅ 

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ 
ᑎᑎᕋᕐᕕᖓ ᐃᓚᐅᓚᐅᖅᑐᑦ ᐅᑯᓇᓂ 

23 ᕿᒥᕐᕈᓂᕐᓂ 
2 ᐊᖏᖅᑕᐅᔪᒪᔪᓂᒃ 

90% 
ᑎᑎᖅᑲᖁᑏᑦ ᒪᑐᔭᐅᔪᑦ 

ᑲᒪᒋᔭᐅᓚᐅᖅᑐᑦ ᕿᒥᕐᕈᓂᕐᒥ 
ᐅᕝᕙᓘᓐᓃᑦ 

ᐊᖏᖅᑕᐅᓇᓱᖕᓂᕐᒥ 
ᐱᑕᖃᕆᐊᖃᕋᓂ 

ᒫᓐᓇ ᓄᓇᖃᖅᑐᑦ ᐃᖅᑲᓇᐃᔭᖅᑏᑦ ᐅᖃᖃᑎᖃᖅᓯᒪᔪᑦ 
ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓂᑦ 

* = ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓ (WAO) 
ᑭᒡᒐᖅᑐᐃᔪᖅ 5−ᓂ ᓴᓇᔩᑦ ᑐᖔᓂ ᒫᓐᓇᐅᔪᒥ 
ᓄᓇᖃᖅᑐᓂᒃ ᑎᐅᕆᑑᕆᒥ/ᓄᓇᖁᑕᐅᔪᒥ 

**ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓ (WAO) ᑭᒡᒐᖅᑐᐃᔪᖅ 
5−ᓂ ᓴᓇᔩᑦ ᑐᖔᓂ ᒫᓐᓇᐅᔪᒥ ᓄᓇᖃᖅᑐᓂᒃ ᑲᓇᑕᐅᑉ ᓯᓚᑖᓂ** 



 

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᓄᓇᑦᓯᐊᒧᑦ/ᓄᓇᕗᒻᒧᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 2022 ᒪᑉᐱᖅᑐᒐᖅ 11 ᐅᑯᓇᓂ 15 

3.2 ᓄᓇᑦᓯᐊᒥᑦ ᓄᓇᓖᑦ ᐃᓄᖁᑎᖏᑦᑕ ᖃᓄᐃᓕᕙᓪᓕᐊᓂᖏᑦ 

131 
ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ 

ᑎᑎᕋᕐᕕᖓᓐᓂᑦ (WAO) ᑲᒪᒋᔭᐅᔪᑦ 
ᓴᖅᑭᓯᒪᔪᑦ ᓄᓇᑦᓯᐊᒥᑦ 

91 
ᑲᒪᒋᔭᐅᔪᑦ ᓄᓇᖃᐃᓐᓇᖅᓯᒪᔪᑦ 

ᓄᓇᑦᓯᐊᒥᑦ 
70 

ᓄᓇᑦᓯᐊᒥᑦ ᑲᒪᒋᔭᐅᔪᑦ 
ᑎᑎᖅᑲᖁᑎᖏᑦ ᒪᑐᔭᐅᔪᑦ 

33.6% 
ᑲᒪᒋᔭᐅᔪᑦ ᓄᓇᑦᓯᐊᒥᑦ 
ᓇᖕᒥᓂᖅ−ᓇᓗᓇᐃᖅᑐᑦ 

ᐊᕐᓇᐅᓂᕐᒥᖕᓂᒃ* 

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ 
ᑎᑎᕋᕐᕕᖓᓂ ᐃᓚᐅᓚᐅᖅᑐᑦ 

11 ᕿᒥᕐᕈᔭᐅᔪᑦ 
1 ᐊᖏᖅᑕᐅᔪᒪᔪᑦ 

ᑎᑎᖅᑲᖁᑎᓂᒃ ᓴᖅᑭᓯᒪᔪᑦ ᓄᓇᑦᓯᐊᕐᒥᑦ 

66.4% 
ᑲᒪᒋᔭᐅᔪᑦ ᓄᓇᑦᓯᐊᒥᑦ 
ᓇᖕᒥᓂᖅ−ᓇᓗᓇᐃᖅᑐᑦ 

ᐊᖑᑎᐅᓂᕐᒥᓂᒃ* 

3.3 ᓄᓇᕗᒻᒥᑦ ᓄᓇᓖᑦ ᐃᓄᖁᑎᖏᑦᑕ ᖃᓄᐃᓕᕙᓪᓕᐊᓂᖏᑦ 

75 
ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ 

ᑎᑎᕋᕐᕕᖓᓐᓂᑦ (WAO) ᑲᒪᒋᔭᐅᔪᑦ 
ᓴᖅᑭᓯᒪᔪᑦ ᓄᓇᕗᒻᒥᑦ 

20 
ᑲᒪᒋᔭᐅᔪᑦ ᓄᓇᖃᐃᓐᓇᖅᓯᒪᔪᑦ 

ᓄᓇᕗᒻᒥᑦ 
29 

ᓄᓇᕗᒻᒥ ᑲᒪᒋᔭᐅᔪᑦ 
ᑎᑎᖅᑲᖁᑎᖏᑦ ᒪᑐᔭᐅᔪᑦ 

34.7% 
ᑲᒪᒋᔭᐅᔪᑦ ᓄᓇᕗᒻᒥ 

ᓇᖕᒥᓂᖅ−ᓇᓗᓇᐃᖅᑐᑦ 
ᐊᕐᓇᐅᓂᕐᒥᖕᓂᒃ* 

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ 
ᑎᑎᕋᕐᕕᖓᓂ ᐃᓚᐅᓚᐅᖅᑐᑦ 

12 ᕿᒥᕐᕈᔭᐅᔪᑦ 
1 ᐊᖏᖅᑕᐅᔪᒪᔪᑦ 

ᑎᑎᖅᑲᖁᑎᖏᑦ ᓴᖅᑭᓯᒪᔪᑦ ᓄᓇᕗᒻᒥᑦ 

65.3% 
ᑲᒪᒋᔭᐅᔪᑦ ᓄᓇᕗᒻᒥ 

ᓇᖕᒥᓂᖅ−ᓇᓗᓇᐃᖅᑐᑦ 
ᐊᖑᑎᐅᓂᕐᒥᖕᓂᒃ* 

*ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᐊᑐᖃᑦᑕᖅᑐᑦ ᑎᑎᖅᑲᖁᑎᓂᒃ ᑐᓂᐅᔭᔪᓂᒃ ᐃᓄᓕᕆᐊᓄᑦ ᓇᓗᓇᐃᔭᓂᕐᒧᑦ ᐊᕐᓇᐅᓂᕐᒥᒃᓂ 
ᐊᖑᑕᐅᓂᕐᒥᖕᓂᓪᓘᓐᓃᑦ. ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᐊᕐᓇᐅᒐᓗᐊᕈᓂ ᐊᖑᑕᐅᒐᓗᐊᕈᓂ ᐃᓚᐅᑎᑦᑏᓐᓇᖅᑐᑦ ᐊᒻᒪᓗ 
ᐊᑐᕐᓂᐊᖅᑐᑦ ᐊᑕᖏᕐᓗᒋᑦ ᐊᖑᑕᐅᙵᒪᖔ ᐊᕐᓇᐅᖕᒪᖔ  ᑦ ᓯᕗᓂᒃᓴᑦᑎᓐᓂᑦ ᐅᓂᒃᑳᓕᐊᓂᒃ ᓇᖕᒥᓂᖅ−ᓇᓗᓇᐃᔭᐃᓯᒪᓂᖏᓐᓄᑦ. 

3.4 ᐱᓕᕆᐊᓄᑦ ᐊᐅᓚᑦᑎᓂᖅ 
ᑲᒪᒋᔭᐅᔪᖅ ᐃᓱᒪᒋᔭᐅᔪᖅ ᐅᒃᑯᐃᖓᔫᓇᔭᖅᑐᑦ ᐃᖅᑲᓇᐃᔭᖅᑎ ᐅᖃᖃᑎᖃᖅᑳᖅᓯᒪᒍᓂ ᑖᒃᑯᓂᖓ ᐃᖅᑲᓇᐃᔭᖅᑏᑦ 
ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᒃ (WAO). ᑲᒪᒋᔭᐅᔪᖅ ᓱᓕ ᐅᒃᑯᐃᖓᔪᖅ ᑭᓯᐊᓂ ᐱᓇᐅᓗᑕᑦ ᐋᖅᑭᒃᑕᐅᒍᑎᒃ, ᐃᖅᑲᓇᐃᔭᖅᑎ 
ᓇᓗᓇᐃᖅᓯᔭᕆᐊᓕᒃ ᐱᔨᑦᑎᕋᖅᑕᐅᔭᕆᐊᖃᕈᓐᓃᕈᑎᒃ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᑦ (WAO), ᐅᕝᕙᓘᓐᓃᑦ 
ᐅᖃᖃᑎᒋᔭᐅᓇᓱᓚᐅᙲᓐᓇᓕᕈᑎᒃ ᐃᖅᑲᓇᐃᔭᖅᑎᒧᑦ ᑕᖅᑭᒐᓴᖕᓄᑦ. ᐅᖃᖃᑎᖃᕐᓂᖅ ᐊᑖᓃᑦᑐᖅ ᓴᖅᑭᔮᖅᑎᑦᑎᔪᖅ 
ᑲᒪᒋᔭᐅᔪᓂᒃ ᑲᒪᒋᔭᐅᙱᓐᓇᓚᐅᕐᓂᖏᓐᓄᑦ 2022−ᒥᒃ, ᐊᕕᒃᑐᖅᓯᒪᔪᑦ ᓴᐅᒥᖔᓃᖢᑎᒃ ᓇᓗᓇᐃᖅᓯᓪᓗᑎᒃ ᖃᖓ 
ᓯᕗᓪᓕᖅᐹᒥᒃ ᒪᒃᐱᖅᑕᐅᓚᐅᕐᒪᖔᑕ. 206 ᐊᔾᔨᒌᖏᑦᑐᑦ ᓴᓇᔩᑦ ᑎᑎᕋᕐᕕᑦᑎᓐᓄ ᐅᖃᖃᑎᖃᓚᐅᖅᑐᑦ 2022 ᐊᕐᕌᒍᖓᓂ, 
ᐊᕙᑎᑦ ᓴᓇᔩᑦ ᐱᔨᔅᓯᑦᑕᖅᑎᓐᓂᒃ ᐊᑐᓚᐅᖅᑐᑦ ᑎᑎᖃᖁᑎᖏᑦ ᐱᒋᐊᕈᑕᐅᔪᑦ ᒪᑐᔭᐅᓚᐅᖅᑎᓪᓗᒋ. ᑖᓐᓇ ᑕᑯᒃᓴᐅᔪᖅ 
ᑎᑎᖅᑲᖁᑏᑦ ᐅᓄᕐᓂᖏ ᓇᓗᓇᐃᖅᑕᐅᔪᓂᒃ. 

ᐊᑯᓂᐅᓂᖏᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᑦ ᑲᒪᒋᔭᐅᔪᑦ 2022−ᒥᑦ 

 
 

ᑲᒪᒋᔭᐅᔪᑦ ᐅᒃᑯᐃᖅᑕᐅᖃᑦᑕᖅᑐᑦ ᐊᑯᓂᐅᓂᖃᒐᔪᓚᐅᖅᑐᑦ 134.2 ᐅᓪᓗᓂᒃ 2022−ᒥᑦ, ᐱᐅᓯᒋᐊᖅᐹᓪᓕᖅᓯᒪᓕᖅᖢᓂ 
ᑕᐃᑲᙵᓂᑦ 2021−ᒥᑦ ᑕᐃᒃᑯᐊ ᑲᒪᒋᔭᐅᔪᑦ ᐊᑯᓂᐅᓂᖃᒐᔪᓚᐅᖅᑐᑦ 160.22 ᐅᓪᓗᓂᒃ. 

ᐃᖅᑲᓇᐃᔭᕐᓇᑦ ᐅᓪᓗᑦ ᖄᖏᖅᑐᑦ 

ᑖᒃᑯᐊ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ (WAO) ᐃᑲᔪᖃᖅᑕᖅᑐᑦ ᐃᖅᑲᓇᐃᔭᖅᑎᓂᒃ ᑲᒪᓇᓱᐊᕐᖢᑎᒃ 
ᐱᓇᐃᓗᑕᕐᓂᒃ ᕿᓚᒻᒥᐅᓛᖑᔪᓐᓇᖅᑐᑎᒍᑦ. ᐃᓚᖏᑦ ᐱᓇᐃᓗᑕᑦ ᐋᖅᑭᒃᑕᐅᑲᐅᑎᒋᔪᓐᓇᓚᖅᑐᑦ ᑖᓐᓇᔅᓴᐃᓐᓇᖅ ᐅᓪᓗᕐᒥᑦ, 
ᓲᕐᓗ ᐅᓂᒃᑳᖅᑎᓪᓗᒋᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᑲᔪᓯᓂᕆᕙᒃᑕᖏᓐᓂᒃ, 
ᐊᓯᖏᑦ ᐊᒥᓱᒐᓚᖕᓂᒃ ᑕᖅᑭᓄᑦ ᐊᒻᒪᓗ ᐊᒥᓱᐊᖅᒐᓚᒃ ᐊᐅᓚᓂᐅᔪᓂᒃ. ᐃᓚᖏᓐᓂᒃ, ᐃᖅᑲᓇᐃᔭᖅᑎ ᓂᕈᐊᖃᑦᑕᖅᑐᖅ 
ᑎᑎᖅᑲᖁᑎᖏᑦ ᑲᒪᒋᔭᐅᖏᓐᓇᕐᓗᑎᒃ ᐊᒻᒪᓗ ᐱᓕᕆᖃᑎᖃᕐᓗᑎᒃ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᑦ (WAO) 
ᐊᑯᓚᐃᓕᕇᒃᑐᒃᑯᑦ ᓯᕗᒻᒧᒋᐊᖅᑎᓪᒋ, ᑲᒪᒋᔭᐅᔪᒥᒃ ᐊᑲᐅᙱᓕᐅᕈᑎᒥᒃ ᐱᑕᖃᖏᒃᑲᓗᐊᖅᑎᓪᓗᒍ. 

ᑲᒪᒋᔭᐅᔪᑦ ᑲᒪᒋᔭᐅᖃᑦᑕᖅᑐᑦ ᐊᔾᔨᐅᙱᑑᑎᑕᐅᓪᓗᑎᒃ. 

ᑎᑎᖅᑲᖁᑎᖏᑦ ᐱᒋᐊᙵᖅᑕᐅᒍᑎᒃ, ᐱᓇᐃᓗᑕᑦ ᓇᓗᓇᐃᖅᑕᐅᔪᑦ ᐅᖃᓪᓚᖃᑎᖃᕐᓂᕐᒃᑯᑦ ᐃᖅᑲᓇᐃᔭᖅᑎᒧᑦ ᐊᒻᒪᓗ 
ᑕᐃᒪᐃᑦᑕᕆᐊᖃᕈᑎᒃ, ᕿᒥᕐᕈᔭᐅᕐᔪᐊᕐᓂᒃᑯᑦ ᐱᓕᕆᐊᖑᓗᓂ ᑖᒃᑯᓇᙵᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᑦ 
(WAO). ᕿᑎᕋᖅᑐᓂ 2022−ᒥᒃ, ᐊᕐᕕᓂᓖᑦ ᓇᓗᓇᐃᖅᑕᐅᓚᐅᖅᑐᑦ ᐊᑐᓂ ᐃᖅᑲᓇᐃᔭᖅᑎᒧᑦ. 

2022−ᒥᑦ ᐱᖓᓲᐃᑦ ᐊᑲᐅᙱᓕᐅᕈᑏᑦ ᑲᒪᒋᔭᐅᒐᔪᓚᐅᖅᑐᑦ ᐅᑯᐊᖑᔪᑦ: 

1. ᐊᖏᖅᑕᐅᓯᒪᓂᖓ ᐊᑭᓕᖅᑕᐅᔪᒪᔾᔪᑎᓂᑦ 
2. ᐃᑲᔪᖅᑕᐅᔪᒪᓂᖅ ᐅᑎᖅᑎᑕᐅᓂᕐᒥ/ᐊᑭᓕᐅᑎᓂᒃ 
3. ᐅᓂᒃᑳᕐᓂᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᑲᔪᓯᓂᕆᕙᒃᑕᖏᓐᓂᒃ. 

ᑖᒃᑯᐊ ᐱᖓᓱᑦ ᐊᕕᒃᑐᖅᓯᒪᔪᑦ ᑕᐃᓯᓯᒪᔪᖅ 47% ᐱᓕᕆᐊᒃᓴᖅ ᑕᐃᑲᓂ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᑦ. 
ᐊᖏᖅᓯᓂᖅ ᑕᑕᑎᕆᓯᒪᔪᒥᒃ ᐊᒻᒪᓗ ᐃᑲᔪᖅᑕᐅᔪᒪᓂᖅ ᐅᑎᖅᑎᑕᐅᓂᕐᒥ/ᐊᑭᓕᐅᑎᓂᒃ ᖁᑦᑎᓛᖑᓚᐅᕐᒥᔪᑦ ᐊᑲᐅᙱᓕᐅᕈᑏᑦ 
ᑲᒪᒋᔭᐅᔪᑦ 2020−ᒥ ᐊᒻᒪᓗ 2019−ᒥ. 

ᑭᒡᒐᖅᑐᖅᑎᓂᒃ ᐋᖅᑭᒃᓯᔪᑦ 
ᓯᕗᓪᓕᖅᐹᖅ 

ᑕᖅᑮᑦ 
ᐱᖓᓱᑦ 

ᑭᖑᓪᓖᑦ 
ᑕᖅᑮᑦ 
ᐱᖓᓱᑦ 

ᐱᖓᔪᐊᑦ 
ᑕᖅᑮᑦ 
ᐱᖓᓱᑦ 

ᑎᓴᒪᖓᑦ 
ᑕᖅᑮᑦ 
ᐱᖓᓱᑦ 

ᑲᑎᓪᓗᒋᑦ 

ᐊᖏᖅᑕᐅᓯᒪᓂᖓ ᐊᑭᓕᖅᑕᐅᔪᒪᔾᔪᑎᓂᑦ 54 67 75 76 272 
ᐃᑲᔪᕐᓂᖅ: ᐅᑎᖅᑎᑕᐅᔪᑦ/ᐊᑭᓕᐅᑏᑦ 54 57 59 59 229 
ᐅᓂᒃᑳᕐᓂᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᑲᔪᓯᓂᕆᕙᒃᑕᖏᓐᓂᒃ 50 52 24 28 154 

ᐃᑲᔪᖅᑕᐅᓂᖅ ᑎᑎᖅᑲᖁᑎᓄᑦ 32 35 34 32 133 
ᐃᑲᔪᕐᓂᖅ: ᐃᓚᒋᐊᕈᑦ ᑕᑕᑎᖅᑕᐅᔪᒧᑦ 29 25 27 39 120 
ᐋᓐᓂᐊᕐᕕᖕᒥᑦ ᑲᒪᒋᔭᐅᓂᕐᒧᑦ ᑐᒃᓯᕋᖅᑕᐅᔪᖅ ᐃᓄᓕᕆᐊᒧᑦ 31 29 30 25 115 
ᐃᑲᔪᕐᓂᖅ: ᕿᒥᕐᕈᓂᖅ/ᐊᔪᐃᓐᓇᕐᓂᖅ 17 24 31 27 99 
ᐃᑲᔪᕐᓂᖅ: ᐃᓐᓇᑐᖃᐅᓯᐊᑦ 10 14 23 26 73 
ᐋᓐᓂᐊᕐᓂᕐᒧᑦ ᖃᐅᔨᒪᔾᔪᑕᐅᔪᑦ 5 6 16 25 52 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏᑦ (WSCC) ᑭᐅᔪᓐᓇᙱᑦᑐᑦ ᐃᓄᓕᕆᐊᓄᑦ 10 15 7 4 36 

ᐊᔪᕈᓐᓃᖅᓴᕈᑎᓕᕆᓂᒃᑯᑦ ᒪᒥᓴᕐᓂᕐᒧᑦ ᐱᓕᕆᐊᒃᓴᖅ 6 7 6 14 33 
ᐊᖏᒡᓕᒋᐊᖅᑕᐅᓃᑦ ᐃᑲᔪᓯᐊᑦ ᐊᑭᖏᑦ 8 9 3 6 26 
ᐊᓯᐅᔾᔨᐅᑏᑦ ᐊᔪᕈᑎᖃᕐᓂᕐᒧᑦ % ᖁᕝᕙᓯᓕᕇᑦ 
(ᐃᓅᓯᓕᒫᒧᑦ ᐋᓐᓂᐊᖃᓕᕐᓂᖓ [PMI]) 10 5 2 3 20 

ᐃᑲᔪᕐᓂᖅ: ᓴᓇᕝᕕᖕᒧᑦ ᐅᑎᕐᓂᐊᖅᑐᓄᑦ 1 7 2 8 18 
ᓄᖅᑲᖅᑎᑕᐅᓚᐅᑲᖕᓂᖏᑦ ᐅᕝᕙᓘᓐᓃᑦ ᓄᖅᑲᖅᑎᑕᐅᓂᖏᑦ 0 0 3 6 9 
ᐃᑲᔫᓯᐊᓄᑦ ᐊᑭᓕᖅᑕᐅᔪᑦ ᓯᕗᓂᐊᒍᑦ 0 0 1 0 1 
ᐊᖏᖅᑕᐅᓂᖓ ᕿᑐᕐᖓᖏᓐᓄᑦ ᑐᒃᓯᕋᐅᑎ 0 0 0 0 0 

ᑲᑎᓪᓗᒋᑦ: 317 352 343 378 1390 



 

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᓄᓇᑦᓯᐊᒧᑦ/ᓄᓇᕗᒻᒧᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 2022 ᒪᑉᐱᖅᑐᒐᖅ 14 ᐅᑯᓇᓂ 15 

ᐊᑐᓂ ᑲᒪᒋᔭᐅᕙᓪᓕᐊᑎᓪᓗᒋᑦ ᐱᓇᐃᓗᑕᑦ ᒪᓕᒃᑐᑦ ᑎᑎᖅᑲᖁᑏᑦ ᓄᐊᑕᐅᓂᖏᓐᓄᑦ ᑖᒃᑯᓇᙵᑦ ᐊᔾᔨᒌᙱᑦᑐᓂᑦ 
ᐱᕝᕕᐅᔪᓂᑦ ᓲᕐᓗ ᐃᓱᒪᓕᐅᕈᑏᑦ ᑖᒃᑯᓇᙵᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓂᑦ 
(WSCC), ᐅᓂᒃᑳᑦ ᓘᒃᑖᑦ ᑎᑎᕋᕐᕕᖏᓐᓂᑦ ᐅᕝᕙᓘᓐᓃᑦ ᒪᓕᒐᑎᒍᑦ ᐃᓱᒪᒋᔭᐅᔪᑦ ᓯᓚᑖᖑᑦ ᑲᑎᒪᔩᑦ. ᐊᑐᓂ ᐱᓇᐃᓗᑕᖅ 
ᐊᔾᔨᐅᙱᑦᑐᖅ ᐊᒻᒪᓗ ᐱᑕᖃᕆᐊᖃᖅᑎᑦᑎᓪᓗᓂ ᑐᓴᐅᒪᓪᔪᑎᓂᒃ ᑖᔅᓱᒧᖓᓪᓚᑦᑖᖅ ᐃᖅᑲᓇᐃᔭᖅᑎᒧᑦ. 

ᖃᓄᐃᓕᖓᓂᐅᔪᑦ ᐱᓇᐅᓗᑕᕐᒧᑦ ᐅᓄᓕᕇᑦ ᖃᐅᑕᒫᑦ ᑭᓯᐊᓂ, ᐅᓂᒃᑳᓕᐊᓄᑐᐊᖅ, ᑖᒃᑯᐊ ᖃᓄᐃᓕᖓᓂᐅᔪᑦ 
ᑎᑎᕋᖅᑕᐅᕌᕐᔪᓲᑦ ᑭᖑᓪᓕᖅᐹᖓᓂᑦ ᑕᖅᑭᐅᑉ ᐅᓪᓗᐊᓂᑦ. ᓇᐃᓴᐅᑏᑦ ᐊᕕᒃᑐᖅᑕᐅᓪᓗᑎᒃ ᑕᖅᑭᓄᑦ ᐱᖓᓱᓄᑦ 
ᓴᖅᑭᔮᖅᑎᑦᑎᖁᓪᓗᒋᑦ ᐱᕙᓪᓕᐊᓂᖏᓐᓂᒃ ᑕᐃᑲᓂ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᑦ (WAO) 
ᐃᓱᓕᑉᐸᓪᓕᐊᑎᓪᓗᒍ ᐊᕐᕌᒍ. 

ᖃᓄᐃᓕᖓᓂᖏᑦ ᐱᓇᐃᓗᑕᑦ ᐃᓱᐊᓂᑦ ᑕᖅᑮᑦ ᐱᖓᓱᑦ 

 
ᐅᑕᖅᑭᓂᖅ ᑐᓴᐅᒪᔾᔪᑎᓂᒃ ᐅᕝᕙᓘᓐᓃᑦ ᒪᓕᒃᑕᐅᖁᔭᐅᔪᓂᑦ ᐃᖅᑲᓇᐃᔭᖅᑎᓂᑦ ᑭᒡᒐᖅᑐᐃᔪᑦ ᐃᒪᐃᓕᖓᓂᐅᒐᔪᒃᑐᓂᒃ 
32.4% ᐱᓇᐃᓗᑕᑦ ᖃᓄᐃᓕᖓᓂᖏᓐᓂᒃ. 

ᐊᑕᖏᓗᒃᑖᕐᓗᒋᑦ ᑖᒃᑯᐊ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ (WAO) ᓈᒻᒪᒃᓴᖅᑐᑦ ᐅᓄᓛᖑᔪᑦ ᐱᓇᐃᓗᑕᑦ 
ᑲᔪᓯᓂᖃᖅᓯᒪᖕᒪᖔᑕ. 



 

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᓄᓇᑦᓯᐊᒧᑦ/ᓄᓇᕗᒻᒧᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 2022 ᒪᑉᐱᖅᑐᒐᖅ 15 ᐅᑯᓇᓂ 15 

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ (WAO) ᑭᒡᒐᖅᑐᐃᔪᓐᓇᖅᑐᑦ ᐱᓕᕆᔾᔪᔾᔨᓗᑎᒃ ᐃᖅᑲᓇᐃᔭᖅᑎᒥᒃ ᐃᑲᔪᖅᓯᕐᓗᒋᑦ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ (WSCC) ᑕᑕᑎᖅᑕᖏᓐᓄᑦ. ᑖᓐᓇ ᐊᑐᖅᑐᖅ 
ᑐᓂᔭᐅᓯᒪᔪᓄᑦ ᑕᑕᑎᕆᓂᕐᒧᑦ ᐱᔨᑦᑎᕋᖅᑎᓄᑦ, ᕿᒥᕐᕈᓂᕐᒧᑦ ᑲᑎᒪᔨᐊᓛᓄᑦ ᐅᕝᕙᓘᓐᓃᑦ ᐱᔪᓐᓇᐅᑎᓕᕆᓂᕐᒧ ᑲᑎᒪᔩᑦ. 
2022−ᒥᑦ, 90%−ᖑᔪᑦ ᑎᑎᖅᑲᖁᑏᑦ ᐋᖅᑭᒃᑕᐅᓚᐅᖅᑐᑦ ᑲᒪᒋᔭᐅᔪᓐᓇᖅᖢᑎᒃ ᕿᒥᕐᕈᓂᓪᓚᑦᑖᒃᑰᙱᓪᓗᑎᒃ ᐅᕝᕙᓘᓐᓃᑦ 
ᐊᔪᐃᓐᓇᕐᓂᕐᒧᑦ ᑲᔪᓯᓂᐅᖃᑦᑕᖅᑐᑰᙱᓪᓗᑎᒃ. 

 
ᐊᑲᐅᙱᓕᐅᕈᑕᐅᔪᓂᑦ ᑭᐅᒪᔭᐅᔪᑦ ᕿᒥᕐᕈᓂᖅ ᑐᓂᔭᐅᔪᓂᒃ ᐊᔪᐃᓐᓇᖅᑐᓂᒃ ᑐᓂᔭᐅᔪᑦ 

 ᑭᒡᒐᖅᑐᖅᑏᑦ ᐱᓇᐃᓗᑕᑦ 
ᐋᖅᑭᒃᑕᐅᔪᑦ 

ᕿᒥᕐᕈᓂᕐᒧᑦ 
ᑐᒃᓯᕋᖅᑐᓂᑦ 

ᐱᐅᓯᖅᓴᑎᒍᑦ 
ᐊᓂᒍᐃᔪᑦ 

ᐊᔪᐃᓐᓇᕐᓂᕐᒧᑦ 
ᑐᒃᓯᕋᖅᑐᑦ 

ᐱᐅᓯᖅᓴᑎᒍᑦ 
ᐊᓂᒍᐃᔪᑦ 

ᓄᖅᑲᖔᖅᑐᑦ 
ᑕᐃᑲᙵᓂᑦ 2021 ᐊᑐᙱᑦᑐᖅ 7 6* 1 0 

ᔮᓐᓄᐊᕆ 90 26 2 1   
ᕕᕝᕗᐊᕆ 106 30 1 1   

ᒫᑦᓯ 121 43 1 1 1 * 
ᐊᐃᕐᕆᓕ 105 34 1 1   

ᒪᐃ 119 42 2 1   
ᔫᓂ 128 43 2 1*   

ᔪᓚᐃ 101 10 2 1*   
ᐋᒡᒌᓯ 136 55 4 2*   

ᓯᑎᐱᕆ 106 27 n/a    
ᐅᑐᐱᕆ 130 24 n/a    
ᓄᕕᐱᕆ 135 36 n/a    
ᑎᓯᐱᕆ 113 6 n/a    

       
ᑲᑎᓪᓗᒋᑦ: 1390 378 21 15* 2 1* 

* = ᐃᓱᒪᓕᐅᕆᓂᖅ ᑲᒪᒋᔭᐅᔪᖅᓱᓕ ᑎᓯᐱᕆ 31, 2022 ᑎᑭᖦᖢᒍ 
(5 ᕿᒥᕐᕈᔭᐅᔪᑦ ᐃᓱᒪᓕᐅᕆᓂᖅ ᑲᒪᒋᔭᐅᔪᖅᓱᓕ, 1 ᐱᔪᓐᓇᐅᑎᓕᕆᓂᕐᒧ ᑲᑎᒪᔨᓄᑦ ᐃᓱᒪᓕᐅᕆᓂᖅ ᑲᒪᒋᔭᐅᔪᖅᓱᓕ) 

 


